
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1769 26-10-2026-ല്‍ മറുപടിയ്ക്ക്

ഓൺലൈൻ പൊതുസ്ഥലംമാറ്റ നടപടിക്രമങ്ങൾ

ചോദ്യം ഉന്നയിച്ച അംഗങ്ങൾ

പ്രൊഫ. സി. രവീന്ദ്രനാഥ്

മറുപടി നൽകിയ മന്ത്രി

ശ്രീ. വി. ഡി. സതീശന്‍

(മുഖ്യമന്ത്രി)

(എ)  സംസ്ഥാന സർക്കാർ ജീവനക്കാരുടെ ഓൺലൈൻ പൊതുസ്ഥലംമാറ്റ നടപടിക്രമങ്ങൾ

ഒഴിവാക്കണമെന്ന നിലപാട് സർക്കാർ സ്വീകരിച്ചിട്ടുണ്ടോ;വ്യക്തമാക്കുമോ;

മറുപടി: ഇല്ല. 

        സംസ്ഥാന സര്‍ക്കാര്‍ ജീവനക്കാരുടെ പൊതുസ്ഥലംമാറ്റത്തിനും നിയമനത്തിനായുമുള്ള

പൊതുമാനദണ്ഡങ്ങളും മാര്‍ഗ്ഗനിര്‍ദ്ദേശങ്ങളും നിശ്ചയിച്ചു കൊണ്ട് 25.02.2017 ല്‍ സ.ഉ.(പി) നമ്പര്‍

3/2017/ഉഭപവ ഉത്തരവ് പുറപ്പെടുവിച്ചിട്ടുണ്ട് (അനുബന്ധം-1). ടി ഉത്തരവിലെ വ്യവസ്ഥകള്‍ക്ക്

വിധേയമായി ഉത്തരവിലെ പൊതുമാനദണ്ഡങ്ങളും മാർഗ്ഗ നിർദ്ദേശങ്ങളും പൂർണമായും പാലിച്ചുകൊണ്ട്

സർവീസ് സംഘടനകളുമായി ചർച്ച ചെയ്തു, അതാത് വകുപ്പിനെ മാത്രമായി ബാധിക്കുന്ന

നിബന്ധനകൾ കൂടി ഉൾപ്പെടുത്തി പരാതിക്കിട നൽകാതെ ഉത്തരവ് പുറപ്പെടുവിച്ചു പൊതു

സ്ഥലംമാറ്റം നടത്തേണ്ടത് ഭരണ വകുപ്പുകളാണ്.    

      25.02.2017 ലെ സ.ഉ.(പി)നം. 3/2017/ഉ.ഭ.പ.വ നമ്പര്‍ ഉത്തരവ് പ്രകാരം എല്ലാ വകുപ്പുകളുടെയും

മേധാവികള്‍ ജീവനക്കാരുടെ ഒരു ഇലക്ട്രോണിക്സ് ഡേറ്റാ ബേസ് തയ്യാറാക്കി സൂക്ഷിക്കേണ്ടതും

ഇനിമേല്‍ സര്‍ക്കാര്‍ ജീവനക്കാരുടെ സ്ഥലംമാറ്റത്തിന്റെയും നിയമനത്തിന്റെയും നടപടികള്‍

ഓണ്‍ലൈന്‍ സമ്പ്രദായത്തിലൂടെ മാത്രം നടത്തേണ്ടതാണെന്നും ഇതിലേക്ക് ആവശ്യമായ സോഫ്റ്റ്

വെയര്‍ പ്രാപ്തമാക്കുന്നതും ഈ സമ്പ്രദായം നടപ്പില്‍ വരുത്തുന്നതിനായുള്ള പരിശീലനവും

എന്‍.ഐ.സി (നാഷണല്‍ ഇന്‍ഫോര്‍മാറ്റിക്സ് സെന്റര്‍) ഏര്‍പ്പെടുത്തുന്നതാണെന്ന് ഉത്തരവായിട്ടുണ്ട്.

21.10.2021 ലെ സ.ഉ.(സാധാ)നം. 155/2021/ഉ.ഭ.പ.വ ഉത്തരവ് പ്രകാരം (അനുബന്ധം-2) സംസ്ഥാന

സര്‍ക്കാര്‍ ജീവനക്കാരുടെ പൊതുസ്ഥലംമാറ്റവും നിയമനവും, ഓണ്‍ലൈന്‍ സംവിധാനത്തിലൂടെ

നടത്തണമെന്ന് കര്‍ശന നിര്‍ദ്ദേശവും നല്‍കിയിട്ടുണ്ട്.

(ബി)  മുഖ്യമന്ത്രി ചെയർമാനായിട്ടുള്ള സംസ്ഥാന ആസൂത്രണ ബോർഡിൽ വർഷങ്ങളായി

തുടർന്നുവന്നിരുന്ന പൊതുസ്ഥലംമാറ്റ നടപടിക്രമങ്ങൾ വേണ്ടെന്ന സർക്കാർ നിലപാട്

വ്യക്തമാക്കിക്കൊണ്ട് ബഹു. ഹൈക്കോടതിയിൽ സത്യവാങ്മൂലം സമർപ്പിച്ചിട്ടുണ്ടോ; ഉണ്ടെങ്കില്‍

വിശദാംശം ലഭ്യമാക്കാമോ?

മറുപടി: മുഖ്യമന്ത്രി ചെയര്‍മാനായിട്ടുള്ള സംസ്ഥാന ആസൂത്രണ ബോര്‍ഡില്‍ പൊതുസ്ഥലംമാറ്റ

നടപടിക്രമങ്ങള്‍ വേണ്ടെന്ന്‌ വ്യക്തമാക്കിക്കൊണ്ട്‌ ബഹു. ഹൈക്കോടതിയില്‍ സത്യവാങ്മൂലം



സമര്‍പ്പിച്ചിട്ടില്ല. എന്നാല്‍ ശ്രീ.സി.എം.സുധീഷ്‌ കുമാര്‍, അസിസ്റ്റന്റ്‌ ഡയറക്ടര്‍, സ്റ്റേറ്റ്‌ പ്ലാനിംഗ്‌

ബോര്‍ഡ്‌ മുതൽപേര്‍ ഫയല്‍ ചെയ്ത 0A 883/2026-ന്മേലുള്ള ബഹു. കേരള അഡ്മിനിസ്ട്രേറ്റീവ്

ട്രൈബ്യൂണലിന്റെ 08.06.2026 & 21.07.2026 തീയതികളിലെ ഉത്തരവുകള്‍ക്ക്‌ എതിരെ സര്‍ക്കാര്‍

ബഹു. ഹൈക്കോടതിയില്‍ ഫയല്‍ ചെയ്ത OP(KAT)-ല്‍ (OP(KAT)No.264/2026) സത്യവാങ്മൂലം

സമര്‍പ്പിച്ചിട്ടുണ്ട്‌.

സെക്ഷൻ ഓഫീസർ

